Неделя  по  Рождестве  Христовом 
(Иосифа обручника, Давида царя, Иакова, брата Господня).
На  Го́споди  воззва́х  стихиры,  Слава,  глас  6:
Па́мять соверша́ем Дави́да и Иа́кова благочести́вых,/ царя́  проро́ка и апо́стола, пе́рваго епи́скопа:/ тех бо уче́ньми ле́сти изба́вльшеся,/ Христа́ славосло́вим, от Де́вы возсия́вшаго и вопло́щшагося,ĥ е́же спасти́ ду́ши  на́ша.
На  стиховне Слава,  глас  6:
Свяще́нных па́мять, и царе́й держа́ва,/ и весе́лие бысть Рождество́ Твое́,/ и в нем, хва́лящеся, глаго́лем:/ Отче наш, Иже еси́ на Небесе́х,ĥ да святи́тся Имя Твое́, Человеколю́бче.
И  ныне,  глас  тойже (6):
Днесь неви́димое Естество́/ челове́ком от Де́вы совокупля́ется;/ днесь безме́рное Существо́ в Вифлее́ме пелена́ми обвива́ется;/ днесь Бог звездо́ю волхвы́ в поклоне́ние приво́дит,/ провозвеща́я Свое́ тридне́вное погребе́ние,/ я́ко в зла́те, и сми́рне, и лива́не./ Ему́же пое́м: воплоти́выйся от  Де́вы, Христе́ Бо́же,ĥ спа́си ду́ши на́ша.
На  хвалитех  Слава,  глас  8:
Кровь, и огнь, и куре́ние ды́ма,/ чудеса́ на земли́, я́же прови́де Ио́иль:/ кровь – воплоще́ние, огнь– Божество́,/ куре́ние же ды́ма– Дух Святы́й, наше́дый на Де́ву/ и мир облагоуха́вший./ Ве́лие та́инство Твоего́ вочелове́чения,ĥ Го́споди, сла́ва Тебе́.

Тропарь,  Недели  по  Рождестве  Христовом  глас  2:
Благовеству́й, Ио́сифе, Дави́ду чудеса́, Богоотцу́:/ Де́ву ви́дел еси́ ро́ждшую,/ с па́стыри славосло́вил еси́,/ с волхвы́ поклони́лся еси́,/ Ангелом весть прие́м.ĥ Моли́ Христа́ Бо́га спасти́ ду́ши на́ша.

Кондак, Недели  по  Рождестве  Христовом  глас  3
Весе́лия днесь Дави́д исполня́ется Боже́ственный,/ Ио́сиф же хвале́ние со Иа́ковом прино́сит:/ вене́ц бо сро́дством Христо́вым прие́мше, ра́дуются,/ и неизрече́нно на земли́ Ро́ждшагося воспева́ют, и  вопию́т:ĥ Ще́дре, спаса́й Тебе́ чту́щия.

Причастны – воскресный: Хвали=те Го=спода с небе=с, хвали=те Его= в вы=шних.
 
И святых: Ра=дуйтеся, пра=веднии о Го=споде, пра=вым подоба=ет похвала=.

